
Дәрес барышы.
Оештыру өлеше.
-
Исәнмесез, балалар!
Күз алдыгызга китерегез әле, сез кечкенә орлыклар, ди (балалар башларын
тотып утыралар).
Бакчачы орлыкларны саклык белән тәрбияли, сулар сибә (укытучы
балаларның башларыннан сыйпап йөри).
Кояш нурлары җылысында орлыклар үсә, беренче яфраклар күренә башлый
(балалар кулларын күтәреп, өскә күтәреләләр).
Сабак үсә (балалар тартылалар, җилкәләрен турайталар).
Ниһаять, шатлыклы мизгел: искиткеч матур чәчәкләр күренә (балалар чәчәк
таҗлары ясап, кулларын күтәрәләр).
Чәчәкләр матурланганнан матурлана (бер-берсенә елмаялар).
Чәчәкләр кояшка тартыла (аяк очларына басалар һәм утыралар).
-
Балалар, чәчәкләр кояш яктысына тартылган кебек, кешеләр дә белемгә
тартыла. Сезнең дә күп беләсегез, күп нәрсәләргә өйрәнәсегез килә,
шулаймы?
Актуальләштерү.
- Ә хәзер без Идрис Туктарның "Өлгер" исемле хикәясен тыңлап китәрбез. Өлгер белән без икәү дус.
Беркөн мин Өлгерләрдә кунакта булдым. Өлгер белән аның әнкәсе шулай сөйләшеп алдылар:
· Балам, су алып кайтчы. Утын да кертәсе бар икән.
· Су да алып кайттым, утын да керттем, әнкәй,
· Бик хуп, балам, күрми дә торам икән.
Ә керткән утының кайда соң?
-
Утынны мин, әнкәй, аунап ятмасын дип, мичкә тутырып та куйдым инде.
-
Минем эшләрем кимегән икән. Кая, алай булгач, пальто төймәңне
ныгытып алыйм, төшеп калмасын.
-
Мин ул төймәне үзем ныгыттым инде.
- Менә рәхмәт, балам...
Өлгер белән без дус дигән идемме әле мин сезгә? Дөрес. Шулай булгач, миңа да эштә Өлгер артыннан өлгерергә кирәк.
· Бу хикәядә сүз кем турында бара?
· Өлгер нинди малай ?
- Нинди кешегә өлгер дип әйтәләр? (Өлгер, уңган, бар эшкә дә өлгерүче кешене өлгер дип атыйлар).
-
Сезнең дә Өлгер кебек буласыгыз киләме?
Ул безгә кунакка килгән һәм безне күзәтеп тора. Барыбыз да дәфтәрләрне ачып бүгенге число, сыйныф эше дип язабыз һәм матур язуны башкарабыз.
-
Бүген без сезнең белән ө-е хәрефләренең дөрес язылышын өйрәнербез.
Яңа белем һәм күнекмәләр бирү.
Өлгер сүзе тактага эленә.
· иҗеккә бүлү.
· сузык авазларны билгеләү.
· тартыкларны билгеләү.
- Сүзнең беренче иҗегендә нинди сузык аваз ишетелә? [ө]
- Икенче иҗегендә ничек ишетелә?
- Беренче иҗектәге [ө] авазы икенче иҗектәгесенә охшашмы? (беренче
иҗектәге кебек үк ишетелми).
- Укучылар, Өлгер безгә табышмаклар да алып килгән. Җавапларын таба алырсыз микән?
1. Үзе озын гына
Башы кызыл гына
Юынгач сөртенәләр. (сөлге)
2. Нечкә билле
Көлтә койрыклы
Тавыкларны ярата. (төлке)
3. Тышы баллы ит
Эче - татлы төш. Ул нәрсә? (өрек)
(өрек рәсеме күрсәтелә, бу сүзләрнең барысы да тактага куела) Сүзлек өстендә эш.
-
өрек -  көньякта үсә торган җимеш агачы (абрикос)
Бу сүзләрне дә иҗекләргә бүләбез, сузык авазларны билгелибез.
 Нәтиҗә, димәк ө хәрефе сүзнең беренче иҗегендә генә языла. Калган иҗекләрдә, [ө] авазы ишетелсә дә, е хәрефе языла.
-
Өлгер сүзе дә шул кагыйдәгә туры киләме?
Китап белән эш.
Китапларыгызның 54 нче битен ачып кагыйдәне укыйбыз.
Алган белемнәрне ныгыту.
-
Ә хәзер "Иҗекләр лотосы" дигән уен уйнап китәрбез. Сезгә бирелгән
иҗекләрдән сүзләр төзергә кирәк.
Тө, көл, гез, мө, ке, тен, көз, кө, ге, меш. (бу иҗекләрне укучылар тактага
үзләре ябыштыралар).
Димәк, бу сүзләрдә дә ө хәрефе сүзнең кайсы урынында гына язылды.
Физкультминут
Бу бармак - бабай,
Бу бармак - әби,
Бу бармак - әти,
Бу бармак - әни,
Бу бармак - мин,
Минем исемем ... .
Дәфтәр белән эш.
-
Тактага язылган сүзләрне дәфтәрләрегезгә өтер аша күчереп язып куегыз
һәм ө хәрефләре астына карандаш белән сызыгыз.
Китап белән эш.
-Китапларыгызның 54 нче битендәге 84 нче күнегүне табабыз, биремен
укыйбыз.
Сүзлек өстендә эш.
Сөлек - кеше яки хайваннар тәненә ябышып, аларның канын суырып яши
торган төче су суалчаны. Дәвалау максатыннан медицинада кулланыла.
Өре — итле аш өстенә чыккан май (күбек). Безнең якта кайнап чыккан аш
шулпасы өстенә чыккан күбек.
Өчлек- өч кеше бергәләп, өчесе бергә.
Эре — вак.
Эчлек - киемнең эченә тегелә торган әйбер, камыр ашларының эченә салына
торган нәрсә.
Карточка белән эш.
Күп нокталар урынына ө, е хәрефләренең тиешлесен куеп яз.
Т...лк..., к...м...ш, б...рт...к, с...лг..., м...г...з, д...р...с,т...т...н.
Йомгаклау.
· Бүген килгән кунакларга һәм Өлгергә без үзебезнең белемнәребезне
күрсәттек. Өйрәнгәннәребезне искә төшереп китик әле.
· Тактадагы сүзләр нинди кагыйдәгә нигезләнде?
Дәрестә бик актив катнаштыгыз рәхмәт сезгә. Өлгер дә сездән бик канәгать калды.



